
H SCRIPTORIUM

Cors intensif
di littera gotica

1 & timp fint ai 15 di

Zenar par iscrivisi al
cors intensif (tré dis) di lit-
tera gotica che Scriptorium
Foroiuliense, la scuele di
scrituriscj di Ruvigne, al or-
ganize par vinars ai 30, sabi-
de ai 31 di Zenar e domenie
Prin di Fevrar.

Lis lezions a laran indevant di
buinore fin sere, cun lezions
storichis teorichis e esercita-
zions pratichis su la lavora-
zion de pergamene e de cjar-
te, la realizazion dai penai e
I'tis de plume di ocje, la pro-
duzion dal ingjustri natural,
la aplicazion dal aur pes mi-
niaturis.

Ilcostaledi250 euroseale
comprensif di material dida-
tic e dal kit professional che
a restaran ai partecipants.l
mestris a saran Roberto Giu-
rano (pe caligrafie), Angelo
Floramo (pe storie), Cateri-
na Vallini e Emanuele Sivi-
lotti (pes miniaturis).

Par plui informazions, si
pues visita il sit http://scrip-
toriumforoiuliense.it/cor-
so-littera-gotica o scrivi une
email a marketing@scripto-
riumforoiuliense.it.

SCOLTADIS DI DRIU
La vecje ostarie

Ilocai dal Fritil cumo
si clamin: Wine bar, . " § 7,
Fast Food, Bistrot, =~

Slow drink, Barrique, Snak
bar.Ce tant che mi mancje
l'ostarie di Alme di Blessan!

Euronews informa

Memoreant Agnul

Par ricuarda il poete e scritdr Angelo Michele Pittana, a son in program

doi apontaments, a Codroip e a Sedean.

% y T

iducant, o olsi a diti, o
Rmuart, che no tu esistis”.

Cussi lu a saludat Rober-
to Iacovissi, che come tancj di
l6r a an cognossit e a sintin la
s6 mancjance. Angelo Michele
Pittana (Agnul di Spere, dal non
de s6 famee ‘chei di Spere’ di Se-
dean) al inmo presint, ancje se
a son passats za 10 agns di chel
dopomisdidai 11 di Zenar che al
a sierade la so esistence su che-
ste tiere.

In chescj dis a son in program
doi apontaments organizats par
memoredlu: vinars ai 09 aes
18.00 li de sale consiliar dal Co-
mun di Codroip; sabide ai 10 aes
20.45 li dal teatri ‘Clabassi’ di
Sedean, dentri di ‘Puints’, laras-
segne dal IstitGt Ladin Furlan

» DI CHRISTIAN ROMANIN

‘pre Checo Placerean’.

“Mi mancje, e ancjemo di plui
mi mancje cumo che cetancj di
16r che a condividevin un afiet
sincér pal Fridl, a son lats vie, e
la 16r lezion di vite e di culture e
riscje di resta tal sctir” al amet
Tacovissi, che al intervignara a
Codroip.

SALT LEAM CUL FRIOL

Agnul di Spere al jere inzegnir
e al veve viviit par passe 30 agns
in Svuizare, ma al veve savit ti-
gnisaltilleam cul Fritil, lavorant
une vore e “in maniere dignito-
se” pe lenghe furlane (come che,
rispuindint a une interviste, al
veve declarat di volé jessiricuar-
dat, ndr). Poete, scritor, tradutor,

al veve vuidat diviersis realtats a
pro de lenghe furlane.

“Mi riten fortunat di vé co-
gnosstt e frecuentat tai agns de
mé formazion une persone cussi
straordenarie. Umanamentri, al
veve une dolcece e une pachee
inglese tal cjacara che ti mete-
vin daurman in benstd” al co-
mente William Cisilino che al
vara il compit di ricuarda Agnul
di Spere sabide a Sedean.

MAI RABIOS

“In tancj agns di amistat - al
conte Cisilino - no lu ai mai sin-
tht inrabiési o vése a mal cun
cualchidun. Ma il so jessi mu-
gnestri e umil no si traduseve
mai in sotanance: al puartave
indevant lis sos ideis cun fuar-
ce e cun stil. La s culture e jere
sterminade e nissun plui di lui
al saveve meti la cuistion furla-
ne tal mie¢ dal mont, cjatant far
ducjileams dal cas”.

E nol a dubis Cisilino su la ere-
ditat lassade di Pitane “Intant
un scjap di libris che a insiorin
cetant la leterature furlane. La
so ricolte di poesiis ‘Un Istat’ e je
stade definide de critiche il mior
cjanconir di amér par furlan.
Cun di plui al a scrit tant ancje
in prose sedi intal cjamp letera-
ri, sedi ta chel lessicografic e de
toponomastiche”.

“Fra lis tantis, nus e vign(t a
mancja un dai plui impuartants
trait d'union cu la Ladinie svui-
zare” al siere Cisilino “Agnul al
jere di fat un dai plui ferbints so-
stegnidors de interladinitat”.

™ ilfriuli@ilfriuli.it

Inte foto I'assessor provincial
pal Ambient Carlo Teghil

La Provincie di Udin dongje de
Caritas: assegnats a gratis i furgons
pe racuelte dai vistits

Esaré rinovade la convenzion tra la Provincie di Udin e
il centri Caritas de Arcidiocesi furlane dula che I'Ent di
aree vaste al da, in comodat di s gratuit ae onlus, dos
machinis (un Fiat Ducato e un Doblo Cargo) pe racuelte di
vistits, scarpis e acessoris di vistiari.

Il proseguiment de colaborazion, inviade tal 2009, al & stat
deliberat dilunc de ultime sentade de Zonte provincial su
propueste dal assessor pal Ambient Carlo Teghil che al
spieghe lis finalitats: “Di une bande o confermin une poie
a iniziativis di solidarietat smiradis a sostigni lis dibisugnis
di fameis e personis che, simpri di plui ancje tal nestri

teritori, a vivin in cundizions di disasi e necessitat; di ché
altre bande o sostignin ancje I'inseriment tal ambient dal
lavor di sogjets disvantazats e, in gracie dal 16r operat, o
contribuin a miora la racuelte dai refudums”.

La gnove convenzion e durara 2 agns: dal 1 di Zenar dal
2015 ai 31 di Dicembar dal 2016. La ativitat dal centri
Caritas de Arcidiocesi di Udin e je partide tal 1995 e pe ra-
cuelte dai induments, scarpis e acessoris di vistiari metits
tai scovagons di proprietat de Provincie di Udin e distri-
buits su dut il teritori provincial, la Caritas si zove di coo-
perativis socials o personis in cundizions di svantag social.



